
Ч нь өөрийн оршин суугаа гэртээ найз Х болон түүний эхнэр У нарыг урьж, хамт архидан суужээ. Өдрийн турш согтууруулах ундаа хэрэглэсний улмаас зочдын дунд уур амьсгал аажмаар хурцадсан байна. Шөнийн 23 цагийн орчимд Х нь эхнэр У-тайгаа маргалдаж эхэлсэн бөгөөд маргаан ширүүсэж, улмаар У-ыг түлхэж, хувцаснаас нь заамдан авч цохих оролдлого хийжээ. Үүссэн нөхцөл байдлыг намжаах зорилгоор гэрийн эзэн Ч болон түүний эхнэр Ц нар дундуур нь орж, Х-г тайвшруулахыг оролдсон байна. Гэвч Х нь согтууруулах ундааны нөлөөнд автсан, сэтгэл хөдлөлөө хянах чадвар сул болсон тул Ч-ийн зүг уурлаж, түүнийг цамцны энгэрээс нь заамдан авч, хоолойг нь боох үйлдэл хийжээ. Иймд Ч нь ойролцоо байсан сандлыг авч, Х-ийн гарыг нэг удаа цохисон бөгөөд үүний улмаас Х тэнцвэр алдан хойш савж унахдаа модон шүүгээнд толгойн ар хэсгээрээ хүчтэй цохигдож, ухаан алдан унажээ. Уг үйл явдлын дараа Ч, У, Ц нар Х-ийг согтууруулах ундаа хэтрүүлэн хэрэглэснээс болж унтаад өглөө гэж бодоод, эмнэлгийн байгууллагад хандаагүй байна. Маргааш өглөө нь Х сэрээгүй тул түргэн тусламж дуудсан боловч эмнэлгийн байгууллагаас түүнийг нас барсан болохыг тогтоожээ. Шүүх эмнэлгийн дүгнэлтээр Х нь гавал тархины хүнд гэмтлийн улмаас нас барсан болох нь тогтоогдсон байна. Дээрх хэргийг мөрдөн шалгах явцад мөн дараах нөхцөл байдал мөн илэрчээ. Үүнд уг үйл явдлаас нэг сарын өмнө Ч болон Х нар нь урьдчилан тохиролцож, Т аймгийн нутаг дэвсгэрээс иргэн Г-ийн эзэмшлийн 3 тооны үхрийг автомашин ашиглан хулгайлж, бусдад худалдан борлуулсан үйлдэл тогтоогдсон байна. 

